
1. Salaamu alaykum mi silminoyi, 
 Si ɓaawo ɗo’on bo mi wuusii ma shaayi, 
 Ca’aangel fu waddee to ɗon ɓadoyi, 
 Si ɓaawo ɗo’on ɓernde am wulloyi, 
 Nde wii larki ma saɗi koo ndey a jaaɗo. 
 
2. Jahaale to maa laatoyi haala koyka, 
 Nyannde go’o njippoya ton Amerka, 
 Urubba yo Asiya koo lesdi Makkah, 
 Ɓadiiɗum to njaaɗa e nder Afrika, 
 Mi hul taa ɓe njaɓtee ɓe hiimi a tiɗɗo. 
 
3. E hirsaande maaɗa mi nodde Nafiisa, 
 Mi timmitinii nde Nafiisatu moosa, 
 Sekētere mawɗo e kuuɗe a hoosaa, 
 Madamjo go’ooto e ɓāde e feesa, 
 E jangnde a laatake Doktaajo mawɗo. 
 
4. Mi hofnii ma sanne e wiigo salaam, 
 Mi jammiroyii maa e wiigo madam, 
 Mi ɗaɓɓitirii ma e yargo ndiyam, 
 Si ɓaawo ɗo’o Nafi toy geɗe am, 
 Dalaaji Amerka naniimi a keɓɗo. 
 
5. Mi jaɓɓitoyii maa ni sey nyannde go, 
 Mi ɗaɓɓitoyan ni kubar mā ndego, 
 Mi famtinoyee to’a deppi e maago, 
 Mi taska jahaangal mi weera e maago, 
 Mi nyamnee mi yarnee mi hokkee mi torɗo. 

